
Proxecto LEGO-Pretexto

Os materiais LEGO-Pretexto están deseñados para seren incorporados á aula Moodle do
teu centro educativo, polo que che será moi doado afacerte ao seu uso dado que ten un 
formato moi semellante aos teus materiais de EDIXGAL ou á propia aula virtual do teu 
centro.

En LEGO-Pretexto están integrados parte dos contidos das materias de Lingua e 
Literatura galega e castelá, concretamente da Historia da Literatura, dos cursos 3º e 4º
de ESO. Mais para que non te confundas, todas as páxinas están rotuladas cun gran 
banner identificativo. Este:

Desprazáreste polos diferentes  temas de cada materia e/ou curso é moi doado xa que
están organizados na parte superior en cómodas lapelas.

Como podes ver, van de catro en catro, primeiro as de literatura castelá e logo as de
literatura  galega,  3º e  4º alternativamente  e  nesa  orde.  Segundo  o  formato  da  túa
pantalla, a resolución etc. Poden organizarse doutra maneira, fíxate:

Vaia lea de frechas! 😅

Mercedes Sans Boga_ Fernando Pazos García_ 2/10



Proxecto LEGO-Pretexto

Xa te fixarías en que hai tres temas máis, un ao comezo e dous ao final

Na lapela  “Presentación”  aparece  un  pequeno  texto  introdutorio do  LEGO-Pretexto,
mentres que en “Material complementario” dispós duns  arquivos en PDF dedicados a
sintaxe.

Por último, na lapela “Descargas e créditos” poderás descargar todo o curso en formato
MBZ, os arquivos eXe dedicados á literatura e os diferentes manuais (usuario, créditos
das imaxes...).

Proxecto LEGO-Pretexto

Para rematar, aparece información sobre os creadores de LEGO-Pretexto e mais sobre a
licenza Creative Commons baixo a que se distribúe.

Unha  vez  estás  dentro  dunha  UDI (Unidade  Didáctica  Integrada),  é  moi  doado
desprazarse por ela xa que foi deseñada para que tivese o menor  scroll posible (ti xa
sabes de que falo...). Ademais, todas presentan a mesma estrutura, polo que así como
te afagas a andar nunha, saberás moverte perfectamente polas demais.

O primeiro que vas atopar é o  título da UDI, formado pola  obra narrativa que se vai
analizar seguida do nome do seu autor ou autora.

A continuación aparece un pequeno  arquivo en formato PDF co texto que se propón
para  estudar.  Este  formato  é  moi  útil  porque  permite  gardalo  comodamente  e  tamén
imprimilo sen que se vexa afectado por problemas de configuración ou de edición.

Proxecto LEGO-Pretexto

Esta é a aparencia do arquivo unha vez o teñas descargado e aberto. Como podes ver,
inclúense os números de liña para que sexa máis doado traballar con el: 

A continuación, no propio curso, aparece unha  sección moi grande, a máis grande de
todas, que recolle principalmente o texto que se vai estudar cun  título (moitas veces é
unha invención dos creadores do curso, outras é o título dun capítulo ou dun relato do
libro de onde se extrae).

A continuación vén o groso do texto que ten unha extensión de entre 40 e 60 liñas (no
formato PDF).  O texto sempre vén ilustrado cunha  imaxe que se relaciona dalgunha
maneira coa súa temática.

Proxecto LEGO-Pretexto

Lembra que as capturas deste documento poden ser lixeiramente diferentes do que ti
estás a ver debido a que cada equipo pode ter unha configuración (resolución, tipo de
pantalla, tipo de dispositivo...) diferente.

Se  seguimos  avanzando  até  o  final  do  texto,  vemos  unha  sección  que  anuncia  os
contidos que se van traballar nesa UDI que está integrada co propio texto.

Deste xeito poderás estar precavido ou precavida respecto do que o/a profe vos poderá
pedir...

Despois  deste  extenso apartado,  vén a  cerna da UDI:  os  paquetes de actividades.
Todas elas manteñen a mesma estrutura e deseño.

Proxecto LEGO-Pretexto

Vamos botarlles unha ollada detidamente.

En total son cinco bloques de contidos que se identifican cunha icona individualizada:

Comprensión textual Análise lingüística Análise literaria Prox. Transversal Autoavaliación

• Comprensión textual: paquete de actividades deseñadas en H5P. Neste apartado
contextualízase  o  texto  e  propóñense  diferentes  actividades  interactivas  de
resumo,  estrutura,  vocabulario  ou  sobre  o  seu  contido.  Ademais,  haberá  unha
práctica de redacción dobre: escribir un novo título do texto e crear un breve texto
inspirado na lectura. Organízanse en, como mínimo, os seguintes apartados:

◦ “En contexto”

◦ “Trala lectura”

◦ “Vocabulario”

◦ “Resumo”

◦ “Test de comprensión lectora”

Esta é a súa aparencia estética:

• Análise  lingüística: tamén  está  deseñado  con  H5P,  concretamente  coa
ferramenta “libro”, xa que pretende reproducir un  libro de texto convencional co
seu índice que dá acceso aos diferentes exercicios organizadas tematicamente.
Mira:

Sempre que sexa necesario faise unha pequena aclaración de como se debe interactuar
co exercicio.

Estes son algúns dos subapartados que se traballarán aquí:

◦ Gramática (morfoloxía, sintaxe, léxico e semántica) 

◦ Texto (coherencia e cohesión)

◦ Variedades da lingua (niveis e rexistros) 

◦ Ortografía

◦ Sociolingüística

• Análise literaria: está creado coa ferramenta eXelearning e tamén ten un formato
de libro co seu título e un índice.

Mercedes Sans Boga_ Fernando Pazos García_ 8/10



Proxecto LEGO-Pretexto

Nel sempre van aparecer os seguintes apartados:

◦ Un índice de contidos teóricos sobre a época literaria, o autor ou autora e a
obra do fragmento narrativo seleccionado.

◦ Un punto  final  destinado  ás  actividades de  comentario  literario,  que  serán
interactivas, do texto seleccionado.

• Proxecto transversal:  pretende que o alumnado reflexione arredor da presenza
da muller na literatura narrativa dende dous puntos de vista:  muller personaxe e
muller  autora.  Buscamos  desenvolver  un  espírito  crítico  e  facer  visibles
prexuízos e  tópicos que de tanto tempo que levan entre nós xa nos parecen
normais.  O  noso  proxecto  transversal  leva  por  título  “O  papel  da  muller  na
literatura: personaxes e narradoras”.

Trátase dun arquivo PDF con comentarios e preguntas de carácter aberto que convidan
á reflexión. Propóñense unha tarefas e ofrécense recursos para ampliar a información. O
obxectivo final é elaborardes un gran mural que reflicta a evolución da muller no mundo
da narrativa, mais tamén, a vosa propia evolución respecto desta temática.

• Autoavaliación: último  apartado.  Está  integrado  por  dez  preguntas  tipo  test
relativas a todos os aspectos teóricos tratados na UDI.

Até aquí o manual de uso de LEGO-Pretexto. Agardamos que todas as persoas que o
vaian empregar, alumnado e profesorado, o atopen interesante, útil e entretido.

